
Б 
логі шмат у чым абавязаныя разьвіцьцю праграмаў, што аблягчаюць працэс 
абнаўленьня ўэб-старонак. 
Праграмныя інструмэнты для вядзеньня блога павінныя забясьпечваць, перш за ўсё, 
зручны для карыстальніка інтэрфэйс (даступны праз уэб-браўзэр), а таксама 
дынамічна кіраваць зьмесьцівам з дапамогай архіваў і пошуку.   

Блог мае два адрасы ў сеціве, якія застаюцца нязьменнымі пасьля запуску блога: 
- адрас для грамадзкага доступу; 
- адміністрацыйны адрас, абаронены паролем, які належыць чалавеку, што вядзе блог. 
 
Блог можна ўсталяваць, далучыўшыся да блог-супольнасьці ці  на сваім сэрвэры. 
 
БЛОГ-СУПОЛЬНАСЬЦІ 
 
(Гл. разьдзел “Як распачаць і весьці блог”, The Cibviblog system) 
Усталяваньне блога праз далучэньне да ўжо існуючай супольнасьці звычайна займае 
некалькі хівілін. Выбіраеце імя карыстальніка і пароль, некалькі разоў “клікаеце”  - і блог 
запушчаны. Адныя блог-супольнасьці бяруць за гэта грошы, іншыя – не. 
Такі спосаб прыймальны, калі вы хочаце стварыць блог “толькі для прагляду”: каштуе няшмат 
(максімум некалькі эўра на месяц), усё проста і хутка. Акрамя таго, вы маеце выгоды ад 
трафіку, які гэнэруецца супольнасьцю, а таксама з таго, што суполка ўжо добра вядомая. 
Сярод нязручнасьцяў – абмежаваныя магчымасьці для стварэньня інтэрфэйса і больш 
прасунутых характарыстык, а таксама неабходнасьць разьмяшчаць рэкляму. Таксама існуе 
пагроза, што супольнасьць зачыніцца.  
 
Выбар інструмэнта 
 
САМАСТОЙНАЕ ВЫКАРЫСТАНЬНЕ ПРАГРАМНАГА ЗАБЕСЬПЯЧЭНЬНЯ ДЛЯ БЛОГІНГУ 
 
Інструмэнты блогінгу - гэта праграмы, якія ўсталёўваюцца на сэрвэры з выкарыстаньнем 
script-праграм для аўтаматычнага запуску сайтаў і базы дадзеных для захоўваньня 
разьмешчаных матэрыялаў.Пасьля ўсталяваньня гэтыя праграмы працуюць праз стандартны 
ўэб-навігатар. Пры гэтым, для ўстаноўкі і запуску блога не патрэбныя нейкія спэцыяльныя 
веды, напрыклад, веданьне HTML. Аднак інсталяцыя і выбар канфігурацый  (выбар крытэраў 
доступу, стварэньне базы дадзеных, падрыхтоўка  FTP-загрузкі (FTP-loading) могуць уяўляць 
сабой некаторыя цяжкасьці.  
 
Такое рашэньне падыходзіць для тых, хто ўжо знаёмы з блогамі. Асноўная перавага гэтага 
спосабу ў тым, што блог належыць толькі вам; вы можаце без абмежаваньняў адаптаваць 
праграму да вашых патрэбаў ці задаваць новыя парамэтры. Аднак для гэтага патрэбныя 
некаторыя тэхнічныя навыкі. Акрамя таго, такі блог горш абаронены ад спам-камэнтараў, 
зьмесьціва вам таксама трэба будзе захоўваць самастойна. 
 
ЯК ВЫБРАЦЬ БЛОГ-СУПОЛЬНАСЬЦЬ? 
 
Часам пераход ад адной блог-супольнасьці да іншай можа ўяўляць сабой некаторыя 
цяжкасьці. Таму важна з самага пачатку зрабіць правільны выбар. 
 
Пры выбары блог-супольнасьці неабходна ўлічваць наступныя моманты: 
ШТО ЗА БЛОГІ Ў СУПОЛЬНАСЬЦІ 

Некаторыя суполкі аб’ядноўваюць карыстальнікаў аднаго ўзросту ці людзей з аднолькавымі 
інтарэсамі.  Прагледзьце некалькі дзесяткаў блогаў супольнасьці, каб вызначыць “тыповую” 
групу. 
 
ЯК БЛОГ ВЫГЛЯДАЕ 
 
Нягледзячы на тое, што звычайна выбар невялікі, старонкі супольнасьцяў (плятформаў) усё ж 
адрозьніваюцца колерамі, шрыфтамі і  інтэрфэйсамі. Каб атрымаць уяўленьне пра гэтыя 
магчымасьці, прагледзьце некалькі блогаў. Многія супольнасьці з вольным уступам 
патрабуюць, каб блогеры разьмяшчалі рэкляму на ўсіх старонках. Зьвярніце ўвагу на тое, як 
выглядаюць адрасы. Прыклады: http://myblog.thecommunity.com, 
http://www.thecommunity.com/myblog  ці  
 http://www.thecommunity.com/mynumber). 
 
МАГЧЫМАСЬЦІ 
 
Прагледзьце прапанаваныя характарыстыкі і высьветліце, ці зможаце вы зьмяняць дызайн 
блога, запрашаць іншых аўтараў, разьмяшчаць выявы ці гукавыя файлы, ці магчыма 
абнаўленьне праз тэлефон. Вывучыце магчымасьці абмежаваньня доступу (поўнага ці 
частковага) для зарэгістраваных карыстальнікаў. 
 
СХАВАНЫЯ ВЫДАТКІ 
 
Некаторыя суполкі прапануюць бясплатныя паслугі, аднак калі аб’ём захаваных дадзеных 
дасягае пэўных памераў, а таксама за пэўную прапускную здольнасьць, можа 
патрабавацца аплата.  
Гэта неабходна высьветліць загадзя. 
 
МІЖНАРОДНЫЯ ПЛЯТФОРМЫ 
 
Blogger – http://www.blogger.com 
Бясплатная плятформа. Створаная ў 1999 годзе, купленая Google у 2003 годзе. Гэта самая 
буйная супольнасьць, у склад якой уваходзіць каля васьмі мільёнаў блогаў. Карыстацца 
плятформай проста, аднак яна мае абмежаваныя магчымасьці. 
 
LiveJournal – http://www.livejournal.com 
Бясплатная ці платная (каля 2 даляраў ЗША на месяц). Адна з найстарэйшах плятформаў, 
шэсьць мільёнаў блогаў, асноўныя карыстальнікі – моладзь.  
 
MSN Spaces – http://www.msnspaces.com 
Бясплатная. Плятформа Microsoft, створаная напрыканцы 2004 году. Шмат магчымасьцяў 
(абмен фотаздымкамі, Messenger link). Зарэгістравацца могуць толькі тыя, каму споўнілася 
13 год. 
 
ФРАНКАМОЎНЫЯ ПЛЯТФОРМЫ 
 
20six – http://20six.fr 
Бясплатная ці платная (3-7 эўра на месяц).Шмат магчымасьцяў, мае базавую і прасунутую 
вэрсіі. 
 
Over-Blog – http://www.over-blog.com 
Бясплатная. Добры дызайн, простая ў карыстаньні.  
 
Skyblog – http://www.skyblog.com 
Бясплатная (з абавязковай рэклямай). Найбуйнейшая плятформа ў Францыі, вельмі 
папулярная сярод моладзі, нягледзячы на абмежаваныя магчымасьці. 
 
 
TypePad – http://www.typepad.com/sitefr 

Платная (ад 5 да 15 эўра на месяц у залежнасьці ад характарыстык). Вельмі прафэсійная, з 
шырокім выбарам магчымасьцяў. Бясплатную вэрсію можна прыдбаць праз блог-
супольнасьці, заснаваныя трэцяй стараной, напрыклад, Noos (http://www.noosblog.fr) ці Neuf 
Telecom (http://www.neufblog.com). 
 
ViaBloga – http://viabloga.com 
Бясплатная для НДА, у астатніх выпадках – 5 эўра на месяц . Арыгінальная, дынамічная, зь 
цікавымі магчымасьцямі. 
 
ПРАГРАМНАЕ ЗАБЕСЬПЯЧЭНЬНЕ БЛОГАЎ 
 
DotClear – http://www.dotclear.net 
MovableType – http://www.movabletype.org 
Wordpress – http://www.wordpress.org 
 

Мэта Pointblog.com – асьвятляць сутнасьць і разьвіцьцё блогінгу як элемента сучаснай 
інтэрнэт-рэвалюцыі. Сайт прызначаны як для навічкоў, так і для вопытных карыстальнікаў, а 
таксама для наведнікаў. Складаецца з блогу і некалькіх асобных разьдзелаў. Блог вядзе 
кампанія Pointblog SARL, заснавальнікамі і кіраўнікамі якой зьяўляюцца Крыстоф Джынісьці 
(Chtistophe Ginisty) і Сырыл Фэўе (Cyril Fievet). 


